
 хот 
ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ

1 дүгээр зүйл.Зөрчил шалган шийдвэрлэх тухай хуулийн 6.2 дугаар зүйлийн 7 дахь хэсгийг доор дурдсанаар өөрчлөн найруулсугай:

“7.Зөрчлийн талаархи мэдээллийг төлбөртэй авч болно. Мэдээллийн төлбөрийн үнэлгээнд Гэмт хэрэг, зөрчлөөс урьдчилан сэргийлэх тухай хуулийн 35.4-т заасан журмыг баримтална.” 
2 дугаар зүйл.Энэ хуулийг 2024 оны ... сарын ...-ны өдрөөс эхлэн дагаж мөрдөнө.

Гарын үсэг
ДЭЛГЭРЭНГҮЙ ТАНИЛЦУУЛГА
Зөрчил шалган шийдвэрлэх тухай  хуульд өөрчлөлт оруулах тухай хуулийн төслийн талаар

Зөрчил шалган шийдвэрлэх тухай хуулийн 6.2 дугаар зүйлд зөрчлийн талаарх гомдол, мэдээллийг хүлээн авах журмыг зохицуулсан бөгөөд мөн зүйлийн 7 дахь хэсэгт “Зөрчлийн талаархи мэдээллийг төлбөртэй авч болно. Мэдээллийг төлбөртэй авах журмыг санхүү, төсвийн болон хууль зүйн асуудал эрхэлсэн Засгийн газрын гишүүд хамтран батална.” журам батлах эрхийг Засгийн газрын гишүүдэд олгосон байна.

Түүнчлэн Цагдаагийн албаны тухай хуулийн 39 дүгээр зүйлд цагдаагийн байгууллага иргэдээс мэдээллийг төлбөртэй авах талаар зохицуулсан бөгөөд 39.3 дахь хэсэг мэдээллийн төлбөрийн үнэлгээний жишгийг дотоод хэргийн болон санхүү, төсвийн асуудал эрхэлсэн Засгийн газрын гишүүн хамтран батлахаар мөн эрх олгосон байна. Эрүүгийн хэрэг хянан шийдвэрлэх тухай хуулийн 30.5 дугаар зүйлд гэмт хэргийн талаарх мэдээллийг төлбөртэй авах талаар мөн зохицуулалт тусгагдсан байдаг. Гэмт хэрэг, зөрчлөөс урьдчилан сэргийлэх тухай хуульд 35 дугаар зүйл нь Гэмт хэрэг, зөрчил үйлдэхээр бэлтгэж байгаа болон үйлдсэн тухай мэдээллийг гэмт хэрэг, зөрчлийг хянан шалгах эрх бүхий байгууллага иргэдээс төлбөртэй авах талаарх ерөнхий зохицуулалтыг тусгасан байна.

Иймд дээрх хууль хоорондын давхардлыг арилгах, уялдаа холбоог сайжруулах зорилгоор Гэмт хэрэг, зөрчлөөс урьдчилан сэргийлэх тухай хуулиар баталсан жишиг үнэлгээг хэрэглэдэг байх өөрчлөлтийг Зөрчил шалган шийдвэрлэх тухай хуульд тусгаж, хуулийн төсөл боловсрууллаа. 
